
En la jaro 2001 ripetiĝis nia partopreno en la Festo
de la Lingvoj de nia urbo. Laŭla propagando far
de ties organizintoj, la festoj celas promocii la ler-
nadon kaj praktikadon de idiomoj. Verdire, oni
intencas konsciigi la gestudentojn kaj ĝenerale la
tutan loĝantaron, pri la
lingva problemo.
Lingva problemo de la
mondo, sed konkrete de
tiu-ĉi Eŭropo kiu antaŭ-
enmarŝas al sia unuiĝo.
Menciindas ke spite al la
granda oficiala apogo ki-
un ĝuas la Festoj de la
Lingvoj, mankas la amasa
apogo de la publiko en la agado de la festoj, sed la
institucia apogo garantiis konkretan tipon je ĉeest-
antaro, nome, gelernantaro, la gestudentoj de di-
versaj lernejoj kaj gimnazioj, tiel de nia urbo kiel
de aliaj lokoj de nia regiono. Dum la
kvar tagoj de la festo-daŭro de tiu jaro
senĉese defilis tra la festejo iu juneca
publiko al kiu oni povis prezenti ian
realaĵon kaj ian lingvan problemon pri
kiuj ĝi estis koninta nenion antaŭe. La
lernejoj kaj la instruaj medioj povas
multe fari por konsciigi la gelernantaron
pri la eŭropa situacio rilate al la linga
afero kaj promocii konvenajn solvojn.
Sed oni ne pensu ke tiu festa aranĝo rek-
te favoras nia esperantistan aferon. La
internacia lingvo kiun ni vartas devas
konkuri kun aliaj pensoj en tiuj medioj kiaj la
Festo de la Lingvoj kiun ni priskribas. Al ni oni
permesis diskonigi nian mesaĝon, sed, fakte, la
ĉefa solvo kiun ŝajne volas promocii la organiz-
antoj kaj la oficialaj
apogantoj de tiu festa
aranĝo estas la plur-
lingvismo, la lernado
de kelkaj lingvoj, kaj
inter ili, cefe… la an-
gla. En la 77a numero
de nia revuo, pritrakt-
ante ĉi tiun aferon, es-
tas sufiĉe ampleksa
rezonado nia kunfron-
tante la lingvan sol-
von, kiun ni proponas,
kontraŭla multlingveco aŭplurlingveco implicite
proponita de la gvidaj sferoj de la socio.
Por la propagando favore al Esperanto en nia
stando ni preparis kelkan materialon. Unue estis
alia bildstria aranĝo simila al tiu de la antaŭa jaro,
kun dulingva teksto. Sed estis krome aliaj folioj

per kiuj ni montris pere de bildaj kaj tekstaj ek-
zemploj la facilecon de la internacia lingvo: ver-
boj, sufiksoj… Tiun materialon ni abude disdonis
al la vizitantoj de la stando, ĉefe al la gestudentoj.
Ankaŭdum tiu jaro 2001 la informmedioj de nia

urbo sufiĉe okupiĝis pri
ni kaj traktis nin favore.
La 4an kaj la 5an de sep-
tembro la Gijona televido
dissendis programon de
intervjuo farita al kelkaj
estraranoj de Astura Es-
peranta Asocio temante
pri la internacia lingvo.
Same la tagĵurnalo de nia

urbo, El Comercio, publikigis la 26an kaj la 27an
de septembro artikolojn pri Esperanto kaj inter-
vjuojn faritajn al membroj de nia E-grupo. En ĉi
tiu paĝo ni prezentas fotografaĵon kiun oni faris al

ni por la revuo de iu organizaĵo, PM40 ,
iu asocio de senlaboruloj kiuj aĝas pli ol
40 jarojn.
La sekvan jaron, 2002, la Festo de la
Lingvoj daŭris unu tagon pli ol la an-
taŭaj. Ĝi okazis dum la tagoj 11a al la
15a de marto. Nia partopreno en ĝi estis
eĉpli intensa ol dum la antaŭaj tri Festoj
de la Lingvoj. La termino “festo” aplik-
ata al tiu-ĉi aranĝo rilatis al tio ke estis
ludo-tipaj plejparto el la aktoj kiuj kons-
tituis ĝin eĉse la celo kaj la enhavo de
tiu fojro pli koncernis al studo, erudicio,

laboro… Verdire, la ĝenerala publiko ne interes-
iĝis pri ĉi-tipaj foiroj celante kulturan disvolviĝon.
Sed estis granda ĉeestantaro konstituita de “kapt-
ita” publiko konsistanta el gelernantoj kaj gestu-

dentoj kiuj tiamaniere
ĝuis ion kvazaŭferio-
tagon.
Samkiel la antaŭajn
jarojn, nia Astura Es-
peranta Asocio par-
toprenis en la festo
por plu propagandi in-
ter la juna publiko pri
nia lingva afero. Same
kiel en la antaajŭfes-
toj, ankaŭĉi jare ni
prezentis bildstrian

rakonteton portante mesaĝon favore al komuna,
facila kaj neŭtrala lingo por internacia uzado. Ni
uzis lerno-materialon speciale preparitan por tia-
specaj okazoj, kiel tiuj Festoj, kie ne eblas di-
sertadi dumlonge pri la temo ĉar la fluo de la ge-
vizitantoj estis vigla kaj intensa.

En la strato Esperanto de Gijón.
Festante la Zamenhofan Tagon de la jaro 2000

La Prezidantino de PM40 intervjuis estraranojn de AEA
por la revuo de sia Asocio.


